

	ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	 ՀՀ Երևան քաղաքի ընդհանուր իրավասության դատարանի N ԵԴ/1351/02/19 դատական գործով 26.02.2019թ. հրապարակված վճռի համաձայն որոշվել է լուծարել Գյուղատնտեսության զարգացման հիմնադրամը (այսուհետ՝ Հիմնադրամ): Հիմք ընդունելով Հիմնադրամը լուծարելու մասին դատարան դիմելու վերաբերյալ Հիմնադրամի հոգաբարձուների խորհրդի 2019թ. Հունվարի 16-ի որոշումը՝ Հիմնադրամի կողմից սահմանված կարգով ծանուցվել է աշխատակազմին Հիմնադրամի լուծարման կապակցությամբ 2019թ. մարտի 31-ից աշխատանքային պայմանագրերը լուծելու վերաբերյալ:
Հիմնադրամի ֆինանսական միջոցները ձևավորվում են Համայնքների գյուղատնտեսական ռեսուրսների կառավարման և մրցունակության երկրորդ վարկային և ՀՀ գյուղատնտեսության նախարարության կողմից 2019 թ. պետական բյուջեով նախատեսված Գյուղական խորհրդատվական ծառայություններ դրամաշնորհային ծրագրերի 1-ին եռամսյակով նախատեսված դրամական միջոցներից: Նշված ծրագրերով նախատեսված դրամական միջոցները կարող են ուղղվել միայն ծրագրի շրջանակներում նախատեսված ոչ ֆինանսական արդյունքային ցուցանիշների կատարմանն ուղղված ծախսերի փոխհատուցմանը, և 1-ին եռամսյակի ավարտից հետո չօգտագործված ֆինանսական միջոցներն ենթակա են վերադարձման ծրագրի հետագա բնականոն ընթացքն ապահովելու համար:
Համաձայն ՀՀ աշխատանքային օրենսգրքի 130-րդ և 129-րդ հոդվածների 1-ին մասերի Հիմնադրամի լուծարման հիմքով աշխատակիցների հետ աշխատանքային պայմանագրերը լուծվելու դեպքում կատարվում է վերջնահաշվարկ և տրվում է մեկ ամսվա միջին աշխատավարձի չափով արձակման նպաստ: Վերջնահաշվարկի գումարների մեծ մասը կտրամադրվի վերոնշյալ ծրագրերի իրականացման համար 1-ին եռամսյակի համար նախատեսված աշխատավարձի համապատասխան ֆոնդերից: Վերջնահաշվարկի ամբողջական վճարման, արձակման նպաստի տրամադրման և լուծարային գործընթացի իրականացման հետ կապված  Հիմնադրամին անհրաժեշտ է մոտավոր հաշվարկներով 52 200.0 հազ. ՀՀ դրամ լրացուցիչ ֆինանսական միջոցներ, որից՝
Վերջնահաշվարկի գծով ծախսեր – 10 000.0 հազ. ՀՀ դրամ,
Աշխատակիցներին արձակման նպաստ – 34 700.0 հազ. ՀՀ դրամ,
Լուծարման վերաբերյալ հայտարարությունների տեղադրում – 20.0 հազ. ՀՀ դրամ,
Հիմնադրամի կողմից վարձակալված 11 տարածքների վերաբերյալ «Անշարժ գույքի վարձակալության» պայմանագրերի խզում՝ նոտարական կարգով – 180.0 հազ. ՀՀ դրամ,
Արխիվացման ծառայություններ -200.0 հազ. ՀՀ դրամ,
Երևանում և 10 մարզերում գտնվող գույքի պահպանման և/կամ տեղափոխման հետ կապված ծախսեր – 2 975.0 հազ. ՀՀ դրամ,
Սպասվելիք ծախսեր աշխատավարձի և վերջնահաշվարկի  գծով՝ 2019թ. ապրիլ, մայիս և հունիս ամիսների համար՝  ներառյալ հարկերը - 4 125.0 հազ. ՀՀ դրամ:
Աշխատավարձի գծով ամսական ծախսը նախատեսվել է 1.300.000 դրամ, որից լուծարող հանձնակատարի ամսական աշխատավարձ՝ 500.000 դրամ, հաշվապահի ամսական աշխատավարձ՝ 300.000 դրամ, ՀԳՌԿՄ-2 ծրագրի հանձնում-ընդունումն ապահովող հաշվապահի համար հաշվարկված է ընդամենը մեկ ամսվա աշխատավարձ՝ 300.000 դրամ և մեկ աշխատողի՝ գույքի պատասխանատուի համար ամսական 200.000 դրամ (հնարավոր են աշխատավարձերի կանխատեսվող չափերի շեղումներ, որոնք չեն անդրադառնա ընդհանուր թվի վրա):
Հիմնադրամի հաստիքացուցակը կցվում է:


	2.
	Ընթացիկ իրավիճակը և խնդիրները

	
	[bookmark: _GoBack]Ֆինանսական միջոցների բացակայության պատճառով Հիմնադրամը չի կարող կատարել վերը նշված պարտավորությունները:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	4.
	Կարգավորման նպատակը և բնույթը

	
	 Գյուղատնտեսության զարգացման հիմնադրամի լուծարային գործընթացում առաջացող հետագա պարտավորությունները մարմանն աջակցելու նպատակով անհրաժեշտ գումարի հատկացում:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն:

	6.
	Ակնկալվող արդյունքը

	
	Լուծարման գործընթացով պայմանավորված Գյուղատնտեսության զարգացման հիմնադրամի պարտավորությունների մարում:

	7.
	Այլ տեղեկություններ
Գյուղական խորհրդատվական ծառայություններ դրամաշնորհային ծրագրով 1-ին եռամսյակով աշխատավարձի գծով նախատեսված ֆինանսական միջոցներից մոտ 15 000.0 հազ. ՀՀ դրամը՝ աշխատակիցների հետ վերջնահաշվարկ կատարելուց հետո կուղղվի մրցութային կարգով սույն ծրագրի հետագա իրականացմանը:  
Վերջնահաշվարկի գծով 10 000.0 հազ. ՀՀ դրամ ֆինանսական միջոցները անհրաժեշտ են Համայնքների գյուղատնտեսական ռեսուրսների կառավարման և մրցունակության երկրորդ վարկային ծրագրում ընդգրկված աշխատակիցների հետ վերջնահաշվարկ կատարելու համար:

	

ՏԵՂԵԿԱՆՔ
«Հայաuտանի Հանրապետության  գյուղատնտեսության նախարարությանը գումար հատկացնելու,  Հայաuտանի Հանրապետության 2019 թվականի պետական բյուջեում վերաբաշխում և  Հայաuտանի Հանրապետության կառավարության 2018 թվականի դեկտեմբերի  27-ի N 1515-Ն որոշման մեջ  փոփոխություններ և լրացումներ կատարելու մաuին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

                    ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։


ՏԵՂԵԿԱՆՔ
«Հայաuտանի Հանրապետության  գյուղատնտեսության նախարարությանը գումար հատկացնելու,  Հայաuտանի Հանրապետության 2019 թվականի պետական բյուջեում վերաբաշխում և  Հայաuտանի Հանրապետության կառավարության 2018 թվականի դեկտեմբերի  27-ի N 1515-Ն որոշման մեջ  փոփոխություններ և լրացումներ կատարելու մաuին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման բացակայության մասին
           ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:

	



